
garbhagItA

ಗರ್ಭಗೀತಾ

ವಂದೇಕೃಷ್ಣಂ ಸುರೇಂದ್ರಂ  ಸ್ಥಿತಿಲಯಜನನೇ ಕಾರಣಂಸರ್ವಜಂತೋಃ
ಸ್ವೇಚ್ಛಾಚಾರಂ  ಕೃಪಾಲುಂಗುಣಗಣರಹಿತಂಯೋಗಿನಾಂಯೋಗಗಮ್ಯಮ್  ।
ದ್ವಂದ್ವಾತೀತಂ  ಚ ಸತ್ಯಂ  ಹರಮುಖವಿಬುಧೈಃಸೇವಿತಂಜ್ಞಾನರೂಪಂ
ಭಕ್ತಾಧೀನಂ ತುರೀಯಂನವಘನರುಚಿರಂದೇವಕೀನಂದನಂತಮ್ ॥
ಅರ್ಜುನಉವಾಚ –

ಗರ್ಭವಾಸಂಜರಾಮೃತ್ಯುಂ  ಕಿಮರ್ಥಂ ಭ್ರಮತೇ  ನರಃ ।
ಕಥಂವಾವಹಿತಂಜನ್ಮ ಬ್ರೂಹಿ ದೇವ ಜನಾರ್ದನ ॥ ೧॥
ಶ್ರೀಭಗವಾನುವಾಚ  –

ಮಾನವೋಮೂಢಅಂಧಶ್ಚ ಸಂಸಾರೇಽಸ್ಮಿನ್  ವಿಲಿಪ್ಯತೇ  ।
ಆಶಾಸ್ತಥಾ  ನ ಜಹಾತಿಪ್ರಾಣಾನಾಂ ಜನಸಂಪದಾಮ್ ॥ ೨॥
ಅರ್ಜುನಉವಾಚ –

ಆಶಾಕೇನಜಿತಾಲೋಕೈಃಸಂಸಾರವಿಷಯೌತಥಾ ।
ಕೇನ ಕರ್ಮಪ್ರಕಾರೇಣ ಲೋಕೋಮುಚ್ಯೇತ ಬಂಧನಾತ್ ॥ ೩॥
ಕಾಮಃಕ್ರೋಧಶ್ಚ  ಲೋಭಶ್ಚ ಮದಮಾತ್ಸರ್ಯಮೇವ ಚ ।
ಏತೇಮನಸಿ ವರ್ತಂತೇ ಕರ್ಮಪಾಶಂಕಥಮ್ತ್ಯಜೇತ್  ॥ ೪॥
ಶ್ರೀಭಗವಾನುವಾಚ  –

ಜ್ಞಾನಾಗ್ನಿರ್ದಹತೇ   ಕರ್ಮಭೂಯೋಽಪಿತೇನಲಿಪ್ಯತೇ  ।
ವಿಶುದ್ಧಾತ್ಮಾ  ಹಿಲೋಕಃಸಃಪುನರ್ಜನ್ಮ ನಭುಂಜತೇ ॥ ೫॥
ಜಿತಂಸರ್ವಕೃತಂಕರ್ಮವಿಷ್ಣುಶ್ರೀಗುರುಚಿಂತನಮ್   ।
ವಿಕಲ್ಪೋ ನಾಸ್ತಿ ಸಂಕಲ್ಪಃ  ಪುನರ್ಜನ್ಮ ನ ವಿದ್ಯತೇ  ॥ ೬॥
ನಾನಾಶಾಸ್ತ್ರಂ  ಪಠೇಲ್ಲೋಕೋ ನಾನಾದೈವತಪೂಜನಮ್ ।
ಆತ್ಮಜ್ಞಾನಂ  ವಿನಾಪಾರ್ಥ ಸರ್ವಕರ್ಮ ನಿರರ್ಥಕಮ್ ॥ ೭॥
ಆಚಾರಃಕ್ರಿಯತೇ ಕೋಟಿದಾನಂಚಗಿರಿಕಾಂಚನಮ್ ।
ಆತ್ಮತತ್ತ್ವಂ    ನಜಾನಾತಿಮುಕ್ತಿರ್ನಾಸ್ತಿ  ನಸಂಶಯಃ ॥ ೮॥

ಕೋಟಿಯಜ್ಞಕೃತಂ ಪುಣ್ಯಂ ಕೋಟಿದಾನಂಹಯೋ ಗಜಃ ।
ಗೋದಾನಂಚಸಹಸ್ರಾಣಿ ಮುಕ್ತಿರ್ನಾಸ್ತಿ  ನವಾಶುಚಿಃ ॥ ೯॥
ನಮೋಕ್ಷಂಭ್ರಮತೇ  ತೀರ್ಥಂ ನಮೋಕ್ಷಂಭಸ್ಮಲೇಪನಮ್  ।
ನಮೋಕ್ಷಂಬ್ರಹ್ಮಚರ್ಯಂ   ಹಿಮೋಕ್ಷಂನೇಂದ್ರಿಯನಿಗ್ರಹಃ   ॥ ೧೦॥
ನಮೋಕ್ಷಂಕೋಟಿಯಜ್ಞಂ  ಚ ನಮೋಕ್ಷಂದಾನಕಾಂಚನಮ್ ।
ನಮೋಕ್ಷಂವನವಾಸೇನನಮೋಕ್ಷಂಭೋಜನಂವಿನಾ ॥ ೧೧॥
ನಮೋಕ್ಷಂಮಂದಮೌನೇನನಮೋಕ್ಷಂದೇಹತಾಡನಮ್ ।
ನಮೋಕ್ಷಂಗಾಯನೇಗೀತಂನಮೋಕ್ಷಂಶಿಲ್ಪನಿಗ್ರಹಮ್   ॥ ೧೨॥
ನಮೋಕ್ಷಂಕರ್ಮಕರ್ಮೇಷುನಮೋಕ್ಷಂಮುಕ್ತಿಭಾವನೇ  ।
ನಮೋಕ್ಷಂಸುಜಟಾಭಾರಂನಿರ್ಜನಸೇವನಸ್ತಥಾ  ॥ ೧೩॥
ನಮೋಕ್ಷಂಧಾರಣಾಧ್ಯಾನಂ ನಮೋಕ್ಷಂವಾಯುರೋಧನಮ್ ।
ನಮೋಕ್ಷಂಕಂದಭಕ್ಷೇಣ  ನಮೋಕ್ಷಂಸರ್ವರೋಧನಮ್ ॥ ೧೪॥
ಯಾವದ್ಬುದ್ಧಿವಿಕಾರೇಣ  ಆತ್ಮತತ್ತ್ವಂ    ನ ವಿಂದತಿ ।
ಯಾವದ್ಯೋಗಂ ಚಸಂನ್ಯಾಸಂ ತಾವಚ್ಚಿತ್ತಂ   ನ ಹಿ ಸ್ಥಿರಮ್  ॥ ೧೫॥
ಅಭ್ಯಂತರಂ ಭವೇತ್ಶುದ್ಧಂ  ಚಿದ್ಭಾವಸ್ಯ  ವಿಕಾರಜಮ್ ।
ನಕ್ಷಾಲಿತಂ ಮನೋಮಾಲ್ಯಂ  ಕಿಂ ಭವೇತ್ ತಪಕೋಟಿಷು ॥ ೧೬॥
ಅರ್ಜುನಉವಾಚ –

ಅಭ್ಯಂತರಂ  ಕಥಂಶುದ್ಧಂ  ಚಿದ್ಭಾವಸ್ಯ  ಪೃಥಕ್ಕೃತಮ್ ।
ಮನೋಮಾಲ್ಯಂ  ಸದಾಕೃಷ್ಣ ಕಥಂತನ್ನಿರ್ಮಲಂ ಭವೇತ್ ॥ ೧೭॥
ಶ್ರೀಭಗವಾನುವಾಚ  –

ಪ್ರಶುದ್ಧಾತ್ಮಾ   ತಪೋನಿಷ್ಠೋ ಜ್ಞಾನಾಗ್ನಿದಗ್ಧಕಲ್ಮಷಃ     ।
ತತ್ಪರೋ  ಗುರುವಾಕ್ಯೇ  ಚಪುನರ್ಜನ್ಮ ನಭುಂಜತೇ ॥ ೧೮॥
ಅರ್ಜುನಉವಾಚ –

ಕರ್ಮಾಕರ್ಮದ್ವಯಂ ಬೀಜಂಲೋಕೇಹಿದೃಢಬಂಧನಮ್ ।
ಕೇನ ಕರ್ಮಪ್ರಕಾರೇಣ ಲೋಕೋಮುಚ್ಯೇತ ಬಂಧನಾತ್ ॥ ೧೯॥
ಶ್ರೀಭಗವಾನುವಾಚ  –

ಕರ್ಮಾಕರ್ಮದ್ವಯಂ ಸಾಧೋಜ್ಞಾನಾಭ್ಯಾಸಸುಯೋಗತಃ   ।

ಬ್ರಹ್ಮಾಗ್ನಿರ್ಭುಂಜತೇ   ಬೀಜಂಅಬೀಜಂಮುಕ್ತಿಸಾಧಕಮ್  ॥ ೨೦॥
ಯೋಗಿನಾಂ ಸಹಜಾನಂದಃಜನ್ಮಮೃತ್ಯುವಿನಾಶಕಮ್   ।
ನಿಷೇಧವಿಧಿರಹಿತಂಅಬೀಜಂಚಿತ್ಸ್ವರೂಪಕಮ್   ॥ ೨೧॥
ತಸ್ಮಾತ್  ಸರ್ವಾನ್ಪೃಥಕ್ಕೃತ್ಯ ಆತ್ಮನೈವ  ವಸೇತ್ ಸದಾ ।
ಮಿಥ್ಯಾಭೂತಂ ಜಗತ್ ತ್ಯಕ್ತ್ವಾ   ಸದಾನಂದಂಲಭೇತ್ಸುಧೀಃ ॥ ೨೨॥
ಇತಿ ಶ್ರೀಗರ್ಭಗೀತಾ  ಸಮಾಪ್ತಾ ।

